
				Cette page a été validée par deux contributeurs. 

Car toutes troys pour meſchant le tenon

Pour variable,

Traiſtre et menteur, Et moy pour immuable 

En fermete honorable et louable. 

Qui me contrainct 

Qu’autant de temps quen amour iuſte et ſainct 

Ie l’ay portè dedans mon cueur empraint 

Par amour forte,

Autant de temps pour meſchant ie le porte 

Impoſſible eſt que iamais il en ſorte. 

Sa laſchetè 

Donnera fœille a ma grant fermetè. 

O que lhonneur ſera cher achetè

De ne partir 

Hors de lamour, dont le voy departir.

Ou eſt leſprit comme le mien martyr ?

Il nen eſt point.

Loyaulte la ſi fort en moy conioinct

